
DESKRIPSYON KONSEKANS SOU EDIKASYON :  
Pwopozisyon pou Mete 24Q585 ansanm avèk Queens 
Metropolitan High School (28Q686), Metropolitan 
Expeditionary Learning School (28Q167), ak yon  
Lekòl Distri 75 (P233Q) nan Bilding Lekòl Q686 

I. Rezime Pwopozisyon an 
Depatman Edikasyon vil Nouyòk New York City Department of Education (“DOE”)  pwopoze pou mete yon 
nouvo lekòl segondè, 24Q585, pou yon ti tan nan bilding lekòl Q686 (“Q686”), ki te louvri nan mwa Septanm 
2010 nan 91-30 Metropolitan Avenue, Forest Hills, NY 11375, nan espas jeyografik Distri Kominote Lekòl 
28.  Si yo apwouve pwopozisyon sa a, yo ta mete lekòl sa a ansanm avèk yon lekòl segondè ki la deja, Queens 
Metropolitan High School (28Q686, “Queens Metropolitan”), yon lekòl k ap fonksyone avèk klas 6yèm ane 
rive klas 12yèm ane, Metropolitan Expeditionary Learning School (28Q167, “Metropolitan Expeditionary”), 
ak yon lekòl Distri 75 lan (“P233Q@Q686”) ki la deja.  Queens Metropolitan and Metropolitan Expeditionary 
se nouvo lekòl ki nan premye ane fonksyònman yo.  Queens Metropolitan se yon lekòl segondè ki klase dapre 
zòn, epi l ap sèvi kounye a elèv klas 9yèm ane.  Queens Metropolitan pral agrandi pou sèvi elèv klas 9yèm 
ane ak elèv klas 10yèm ane nan ane akademik 2011/12, epitou l ap fin agrandi nèt nan ane akademik 2013/14 
lè l ap sèvi elèv klas 9yèm ane rive klas 12yèm ane.  Metropolitan Expeditionary se yon lekòl pre-segondè 
chwa Distri 28 la k ap sèvi elèv klas 6yèm ane ak elèv klas 7yèm ane. Metropolitan Expeditionary pral 
agrandi pou sèvi elèv klas 6yèm ane rive klas 8yèm ane nan ane akademik 2011/12, epitou l ap fin agrandi nèt 
nan ane akademik 2015/16 lè l ap sèvi elèv klas 6yèm ane rive klas 12yèm ane. P233Q@686 se yon nouvo 
bilding yon lekòl Distri 75 ki la deja, epitou l ap sèvi elèv ki klas 6yèm ane rive klas 12yèm ane.1  Yo prevwa 
lekòl la ap enskri elèv tout klas li nan ane akademik 2011/12.  
 
“Mete nan menm bilding” vle di de oswa plizyè òganizasyon lekòl ap fonksyone nan menm bilding lan, 
epitou yo kapab itilize espas komen tankou oditoryòm, jimnazyòm, ak kafeterya. Q686 genyen ase kapasite 
pou sipòte P233Q@Q686 ansanm avèk Queens Metropolitan ak Metropolitan Expeditionary lè tout lekòl 
yo fin agrandi nèt, bilding lan pral sou-itilize pandan lekòl yo ap mete nouvo klas ofi-amezi.  Q686 te 
louvri nan mwa Septanm 2010 avèk kapasite limit pou sèvi 1.911 elèv. Pwojeksyon enskripsyon pou 
bilding lan se 6642 elèv nan ane akademik 2010/11, sa ki bay yon itilizasyon limit 35 % nan kapasite 
bilding lan.3 Sa vle di bilding lan “sou-itilize" ane sa a, epitou li genyen espas siplemantè pou pran lòt elèv. 

 
24Q585 ta vin yon nouvo lekòl segondè DOE k ap sèvi elèv klas 9yèm ane rive klas 12yyèm ane lè lekòl la 
fin agrandi.  Li ta enstale nèt nan Bilding Q585, ki nan 54-40 74th Street, Queens, NY 11378, nan espas 
jeyografik Distri Kominote Lekòl  24.  Enstalasyon lekòl nan pwograme pou fèt Q585 nan mwa Septanm 
2012.  Si yo apwouve pwopozisyon sa a, pandan ane akademik 2011/12 la, yo ta mete 24Q585 pou yon ti 
tan nan bilding Q686 ansanm avèk Queens Metropolitan, Metropolitan Expeditionary, ak P233Q@Q686, 
pandan l ap tann Q585 fin agrandi. Nan mwa Septanm 2012, yo ta re-mete 24Q585 pou espas alontèm li 
nan bilding Q585 lan. Menmsi konstriksyon an toujou pwograme pou louvri bilding lan nan mwa Septanm 
2012, si bilding Q585 poko pare, nenpòt pwopozisyon pou kontinye kite lekòl la nan bilding Q686 lan 
oswa pou retire 24Q585 pou mete li nan yon bilding ki diferan ak bilding Q585, sa ta lakòz kreyasyon yon 
nouvo Deskripsyon Konsekans nan Edikasyon.   

                                                            
1  P233Q ap fonksyone nan sèt bilding toupatou nan Queens. Youn bilding lan se Q686.   
2  Pwojeksyon enskripsyon an genyen ladan P233Q@686, ki pa fè pati pwosesis Pwojeksyon Rejis Distri 1-32.  Tout referans 

nan enskripsyon pou ane akademik 2010/11 ak pou ane apre pou P233Q@686 baze sou Rejis 4 janvye 2011 yo pa t verifye. 
3  Paske bilding lan te bati kòm yon nouvo konstriksyon ki louvri nan mwa Septanm 2010, kapasite bilding lan baze sou 

Pwogram Egzijans ki te bay enfòmasyon sou konstriksyon an. Jiska kounye a, pa genyen done Rapò sou Itilizasyon Kapasite 
Enskripsyon an (“Liv Ble” a) pou bilding sa a. Enskripsyon baze sou Pwojeksyon Rejis la pou ane akademik 2010/11.  

Yo pwopoze pou 24Q585 gen yon metòd admisyon limite ki fèt nan òdinatè, kote y ap admèt dabò elèv ki 
nan lekòl la oswa k ap viv nan Distri 24, epi kote y ap admèt answit elèv ak moun k ap viv nan Queens yo.4 
24Q585 ta enstale ofi-amezi lè li ajoute yon klas chak ane akademik, kote l ap kòmanse avèk yon kowòt 
klas nevyèm ane k ap gen apeprè 175-225 elèv nan mwa Septanm 2011 nan bilding Q686 la.  Answit, 
24Q585 ta amenaje nan Q585 nan mwa Septanm 2012, epitou li ta sèvi elèv klas 9yèm ane ak elèv klas 
10yèm ane.  Lekòl la ta fin agrandi nèt nan ane akademik 2014/15 lè li ta sèvi apeprè 900-1.000 elèv nan 
klas 9yèm ane rive klas 12yèm ane.  Anjeneral, 24Q585 ap enskri apeprè 250 nouvo elèv nan chak klas 
nevyèm ane; men, enskripsyon ki prevwa pou klas nevyèm ane pou ane akademik 2011/12 pi piti paske 
lekòl la ap nan bilding lan pou yon ti tan ansanm avèk lòt lekòl yo.   
 
Kontèks sou Pwosesis Desizyonèl DOE 
 
DOE ap fè efò pou asire tout elèv ki nan vil Nouyòk jwenn aksè nan yon bon kalite lekòl nan chak etap 
edikasyon yo.  Ouvèti yon nouvo lekòl, 24Q585, deziyen pou ofri elèv lekòl segondè yo yon lòt posiblite 
pou bon kalite lekòl segondè pandan l ap diminye nan sipli popilasyon elèv ki nan lekòl segondè Queens 
yo.  Avèk yon afektasyon espas sou-itilize pou yon ti tan nan Q686, 24Q585, sa kapab kòmanse sèvi elèv 
yo yon ane anvan olye li ta posib pou nou te rete tann Bilding Q585 fin konstwi, kote 24Q585 ap enstale 
alontèm nan mwa Septanm 2012. Poutèt sa, 24Q585 ta anmezi pou enskri de fwa kantite elèv (nan klas 
9yèm ane ak klas 10yèm ane, olye li enskri elèv nan klas 9yèm ane sèlman) pandan ane inogirasyon li k ap 
fèt nan bilding Q585 lan.  Pwopozisyon sa a konfòm avèk angajman DOE pou envesti nan lekòl ki 
maksimize pèfòmans elèv yo, epitou ki asire chak elèv gradye nan lekòl segondè ki gen konpetans ki 
nesesè pou gen siksè nan kolèj, nan karyè, ak nan lavi yo.     

II. Pwopozisyon oswa Posiblite pou Itilizasyon Bilding 
Nan ane akademik 2010/11, Q686 gen kapasite pou sèvi 1.911 elèv, epitou yo prevwa bilding enskri 664 
elèv, sa ki bay yon to itilizasyon 35 % sèlman nan kapasite limit lan. Sa vle di bilding lan “sou-itilize", 
epitou li genyen espas siplemantè pou mete lòt elèv. Si yo apwouve pwopozisyon pou mete 24Q585 
ansanm avèk Queens Metropolitan, Metropolitan Expeditionary, ak P233Q@Q686 pou yon ti tan, Queens 
Metropolitan ak Metropolitan Expeditionary ap kontinye enstale ofi-amezi lè yo ajoute yon klas chak ane 
jouk lè yo fin agrandi nèt.  Yo prevwa P233Q@Q686 ap grandi apèn nan ane akademik 2011-2012 pandan 
l ap fin egzekite plan enstalasyon ofi-amezi li a. Apre sa, lekòl la ap kontinye enskri yon kantite konparab 
elèv nan klas 6yèm ane rive klas 12yèm ane chak ane. Tout klas ki prevwa pou lekòl ki nan bilding lan nan 
de ane k ap vini yo ta prezante konsa :  
 

Non Lekòl la DBN 2010/11 2011/12

Queens 
Metropolitan 

28Q686 Klas 9yèm ane 
Klas 9yèm ane, 
klas 10yèm ane 

Metropolitan 
Expeditionary 

28Q167 
Klas 6yèm ane, 
klas 7yèm ane 

Klas 6yèm ane, 
klas 8yèm ane 

P233Q@Q686 P233Q@Q686 
Klas 6yèm ane 

rive klas  
12yèm ane 

Klas 6yèm ane  
rive klas  

12yèm ane 

24Q585 24Q585 Pa disponib Klas 9yèm ane 

 
Si yo apwouve pwopozisyon pou mete 24Q585 tou nan bilding Q686 la pou yon ti tan, bilding Q686 la gen 
kapasite kòmsadwa pou sipòte lekòl ki la deja yo ak 24Q585pou ane akademik 2011/12 la.  Nan ane 
akademik 2011/12 la, yo prevwa Queens Metropolitan pral enskri 650-700 elèv, yo prevwa Metropolitan 

                                                            
4  Pwogram chwa limite ki fèt nan òdinatè ap admèt dabò elèv ki montre yo enterese nan lekòl la lè yo patisipe nan yon Sesyon 

Enfòmasyon lekòl la oswa nan aktivite vizit lib oswa lè yo vizite ekspozisyon lekòl la nan yon Fwa Lekòl Segondè. 

Expeditionary pral enskri 290-310 elèv, epitou yo prevwa P233Q@Q686 pral enskri 135-150 elèv.  Yo 
prevwa bilding lan, san 24Q585, pral enskri 1.075-1.160 elèv, sa ki ta bay yon to itilizasyon 61 % nan 
kapasite limit lan. Si yo apwouve pwopozisyon sa a, enskripsyon ki prevwa pou 24Q585 ta 175-225 elèv, 
epitou enskripsyon total yo prevwa nan Q686 ta 1.250-1.385 elèv nan ane akademik 2011/12, sa ki ta bay 
yon to itilizasyon limit 72 %. Lè tout lekòl yo fin agrandi nèt nan bilding lan nan ane akademik 2015/16, 
24Q585 p ap fonksyone nan bilding ankò, epi estimasyon enskripsyon an se 1.800-1.900 elèv, sa ki ta bay 
yon to itilizasyon 97 %. Bilding lan te bati pou sipòte lekòl ki gen klas 6yèm ane rive klas 12yèm ane, yon 
lekòl segondè ak lekòl Distri 75 lan. Chak lekòl ap fonksyone kounye a nan espas ki idantifye pou li nan 
plan konstriksyon bilding lan. 
 
Jan sa dekri avèk plis detay nan Rapò sou Enskripsyon, Kapasite ak Itilizasyon, ki disponib nan sit wèb 
http://source.nycsca.org/pdf/capitalplan/2009-10/BB_2009_2010.pdf, yon to itilizasyon limit bilding 
kalkile lè yo divize enskripsyon total tout òganizasyon lekòl ki nan bilding lan pa “kapasite limit” total 
òganizasyon sa yo.  “Kapasite limit” chak òganizasyon lekòl la kalkile selon itilizasyon ki pwograme pou 
chak sal jan direktè lekòl yo rapòte sa nan yon sondaj ki fèt sou bilding yo chak ane, nòm DOE pou 
kapasite maksimòm salklas yo (ki pi piti pase dimansyon klas UFT ki sou kontra yo epitou ki diferan selon 
nivo klas la), ak efikasite avèk ki salklas ki pwograme yo (sètadi, kantite fwa yo pwograme klas yo nan 
nenpòt salklas).    

 
Dènye ane akademik yo te kalkile previzyon kapasite pou bilding yo se 2009/10.  Jan sa dekri anvan nan 
EIS sa a, to itilizasyon DOE prevwa pou ane akademik 2010/11 lan ak pou ane akademik apre yo baze sou 
kapasite limit ane akademik 2009/10 la, ki sipoze konpozant ki nan baz kapasite limit lan (itilizasyon ki 
pwograme pou salklas yo, kapasite maksimòm chak klas, elatriye) pa chanje.  Kidonk, to itilizasyon ki 
prevwa pou ane akademik 2010/11 ak ane apre yo bay sèlman yon estimasyon itilizasyon bilding an paske 
chak nan faktè ki ta fè kwè direktè lekòl yo ka ajiste kapasite ki prevwa a ant yon ane ak yon lòt pou pi 
byen satisfè bezwen elèv yo.  Pa egzanp, chanjman itilizasyon yon sal ant yon sal administrasyon ak yon 
salklas nan nivo lekòl segondè ap ogmante kapasite limit jeneral yon bilding paske yo pa asiyen yon 
kapasite pou sal administrasyon lekòl segondè yo.  Si enskripsyon an pa chanje, chanjman sa a ta lakòz yon 
to itilizasyon ki pi ba. Menm jan tou, si yo t ap itilize yon sal anvan kòm yon salklas pou klas matènèl epi 
yo vin itilize sal sa a kòm salklas pou klas senkyèm ane, kapasite limit bilding lan ta ogmante paske nou 
mande pou yon klas senkyèm ane gen plis elèv pase yon klas matènèl. Kidonk, sa montre nòm DOE pou 
kapasite maksimòm salklas pi elve pou salklas senkyèm ane pase salklas matènèl.  Nan egzanp sa a tou, si 
enskripsyon an pa chanje, to itilizasyon an ta diminye. 

III. Konsekans Pwopozisyon an sou Elèv, Lekòl, ak, Kominote ki Afekte yo  

A. Elèv 

 
Nan mwa Septanm 2011, 24Q585 ta enstale nan bilding Q686 la, epitou li ta louvri pou fiti elèv klas 
nevyèm ane ki satisfè kritè seleksyon lekòl la dapre Pwosesis Admisyon nan Lekòl Segondè onivo vil la. 
Yo pwopoze pou lekòl la genyen yon metòd admisyon chwa limite ki fèt nan òdinatè. Pwogram chwa 
limite ki fèt nan òdinatè ap admèt dabò elèv ki montre yo enterese nan lekòl la lè yo patisipe nan yon 
Sesyon Enfòmasyon, nan aktivite vizit lib lekòl la, oswa lè yo vizite ekspozisyon lekòl la nan yon Fwa 
Lekòl Segondè yo.  

 
Lè 24Q585 fin agrandi, li ta kreye apeprè 900-1.000 lòt plas pou elèv klas nevyèm ane rive klas douzyèm 
ane nan Queens. 24Q585 ta admèt elèv yo dapre pwosesis admisyon lekòl segondè, kote l ap admèt dabò 
elèv ak moun k ap viv nan Distri 24, epitou kote l ap admèt answit elèv ak moun k ap viv nan Queens. 

Konsekans sou Elèv ki nan Lekòl ki nan Bilding Q686 yo 

Lekòl k ap fonksyone nan bilding Q686 yo ap sèvi elèv edikasyon jeneral ak elèv ki bezwen sèvis 
edikasyon espesyal, tankou elèv ki enskri kounye a nan klas ansèyman yon gwoup pwofesè k ap kolabore 
collaborative team teaching (“CTT”) ak elèv ki enskri nan klas endepandan self contained (“SC”), epitou 
elèv k ap resevwa Sèvis Sipò Endepandan, ak Sèvis Sipò Èd pwofesè Edikasyon Espesyal Special 
Education Teacher Support Services (“SETSS”). Depi lekòl yo fin fè admisyon yo, y ap travay avèk paran 
yo pou devlope yon pwogram endividyèl ki apwopriye pou elèv la. Kidonk, sèvis yo deziyen pou satisfè 
bezwen endividyèl elèv ki gen andikap ki enskri nan lekòl yo, epi poutèt sa, yo kapab chanje chak ane. 
Answit, elèv yo klase kòm Elèv k ap Aprann Lang Angle yo English language learners (“ELL”) se elèv ki 
enskri epi k ap resevwa enstriksyon nan Angle kòm Dezyèm Lang English as a Second Language (“ESL”). 
Tout elèv ki enskri nan youn nan lekòl ki nan bilding Q686 yo ap kontinye resevwa sèvis edikasyon 
obligatwa yo oswa sèvis ESL yo oswa toulède, si yo apwouve pwopozisyon sa a. 

 
DOE pa prevwa pwopozisyon sa a ta gen konsekans sou patenarya lòt lekòl k ap fonksyone nan bilding Q686 
lan.  Pa egzanp, Queens Metropolitan devlope patenarya avèk òganizasyon sa yo : Hall of Science and Queens 
College, PENCIL, ak the New Jersey Center for Teaching & Learning. Metropolitan Expeditionary devlope 
patenarya avèk NYC Outward Bound, Sam Schwartz Engineering, GrowNYC, ak Cloud Institute.   
 
Menm jan tou, tout òganizasyon lekòl ki nan bilding lan ta kontinye ofri pwogram ki pa fè pati korikolòm 
lan epi ki baze sou enterè elèv yo, sou resous ki disponib yo ak sou sipò anplwaye yo pou pwogram sa yo.  
Paske Queens Metropolitan ak Metropolitan Expeditionary nan premye fonksyònman yo kounye a, y ap 
devlope anpil pwogram ki pa fè pati korikolòm lan. Pwogram sa yo ta kontinye devlope pandan lekòl yo ap 
agrandi nan ane k ap vini an.  
 
Elèv yo ta kontinye jwenn opòtinite pou patisipe nan divès kalite pwogram ki pa fè pati korikolòm lan 
menmsi pwogram espesifik yo ofri nan yon lekòl toujou kapab chanje. Sa vrè pou nenpòt elèv vil la lè tout 
lekòl yo ap chanje pwogram ki pa fè pati nan korikolòm yo chak ane selon demann elèv yo ak resous ki 
disponib yo. Plizyè lekòl kapab kolabore pou ofri pwogram miks ki pa fè pati korikolòm yo toupatou nan 
kanpis la, jan sa apwopriye.  
 
Konsekans sou Fiti Elèv yo 

Nan vil Nouyòk, admisyon nan lekòl segondè yo baze sou yon pwosesis chwa onivo vil la, avèk elèv ki 
klase apeprè 12 lekòl segondè nan lòd yo pi renmen yo pandan “Etap Prensipal” admisyon nan lekòl 
segondè yo. Queens Metropolitan admèt elèv nan pwogram ki klase dapre zòn li. Admisyon sa yo baze sou 
Pwosesis Admisyon nan Lekòl Segondè. Metropolitan Expeditionary admèt elèv yo dapre Pwosesis 
Admisyon pou Chwazi Lekòl Pre-Segondè Distri 28 la, epitou l ap admèt elèv yo dapre Pwosesis 
Admisyon nan Lekòl Segondè tou nan kòmansman ane akademik 2012/13 lè lekòl la ap sèvi elèv ki nan 
klas nevyèm ane pou premye fwa. P233Q@Q686 se yon lekòl Distri 75 k ap sèvi elèv ki nan klas 6yèm ane 
rive klas 12yèm ane, epitou yo fè plasman chak elèv selon bezwen endividyèl li, ak sèvis edikasyon 
espesyal ki rekòmande pou li. 
 
Pwopozisyon pou mete 24Q6585 nan bilding lan tou p ap gen konsekans sou règleman admisyon twa lòt lekòl yo.  
 
Elèv ki enskri kounye a nan klas uityèm ane epi ki enterese pou aplike pou 28Q585 ta patisipe nan 
Pwosesis Admisyon nan Lekòl Segondè pou ane akademik sa a pou yon plas nan klas nevyèm ane nan 
mwa Septanm 2011. Pwosesis Admisyon nan Lekòl Segondè a pèmèt elèv ki aplike yo fè yon lis apeprè 12 
pwogram lekòl segondè nan lòd yo pito sou aplikasyon yo. Elèv yo remèt fòmilè aplikasyon yo nan 
kòmansman mwa desanm. 

Genyen twa etap nan Pwosesis Admisyon nan Lekòl Segondè : 
Etap Admisyon nan Lekòl Segondè Espesyalize : Elèv ki te pran Tès Admisyon Lekòl Segondè 

Espesyalize epi ki kalifye selon nòt tès yo ak elèv ki te fè odisyon epi ki te kalifye pou La Guardia High 
School for the Arts ap resevwa yon òf pou lekòl segondè espesyalize, epitou, si yo te resevwa yon òf, Etap 
Prensipal yo ap fè yo menm òf la nan mwa Fevriye.  Elèv ki resevwa yon òf pou lekòl segondè espesyalize 
ak òf Etap Prensipal la fèt pou chwazi youn pami de yo. 

Etap Prensipal la : Tout elèv klas uityèm ane (mwens elèv ki te kalifye ak aksepte òf lekòl segondè 
espesyalize yo) fè pati nan etap sa a. Anjeneral, imedyatman anvan yo egzekite etap sa a, yo anonse nouvo 
lekòl yo, epi tout elèv klas uityèm ane ki ta vle aplike pou nenpòt nan nouvo lekòl yo ta jwenn opòtinite 
pou re-soumèt aplikasyon lekòl segondè yo. Nouvo fòmilè aplikasyon nan lekòl segondè ta gen lis nouvo 
posiblite elèv yo, nan lòd elèv yo pi pito yo, epitou li ta ranplase aplikasyon elèv yo te soumèt anvan nan 
dat 10 desanm 2010. 

Etap Siplemantè : Nenpòt elèv ki pa jwenn yon lekòl segondè ki bon pou li nan Etap Prensipal la ta 
fèt pou ranpli yon nouvo aplikasyon pou lekòl segondè nan mwa Avril 2011. Pami chwa ki disponib pou 
elèv sa yo, genyen nenpòt lekòl ki gen plas disponib nan fen Etap Prensipal la. 

 
Pou jwenn plis enfòmasyon konsènan kalandriye ak dat limit pou Pwosesis Admisyon nan Lekòl Segondè, tanpri 
ale nan sit wèb ki endike anba la a : http://schools.nyc.gov/ChoicesEnrollment/High/Calendar/default.htm 

  
Menmsi elèv yo te fèt pou remèt fòmilè aplikasyon yo 3 desanm, si if this proposal is approved by the 
Komite Règleman sou Edikasyon Panel for Educational Policy (“PEP”) apwouve pwopozisyon sa a, elèv ki 
enterese aplike pou 28Q585 ta jwenn opòtinite pou remèt yon nouvo fòmilè aplikasyon ki genyen ladan 
revizyon klasman lekòl yo nan mwa Fevriye. Fòmilè aplikasyon sa a ta ka ranplase fòmilè aplikasyon elèv 
la te remèt anvan an, epitou yo ta ka konsidere li kòm aplikasyon elèv la pou etap prensipal ou nan 
Pwosesis Admisyon nan Lekòl Segondè. Lòt nouvo lekòl segondè ki deziyen pou louvri toupatou nan vil la 
pou ane akademik 2011/12 ap disponib tou pou elèv yo konsidere tou. 
 
Menmsi PEP pwograme pou vote sou pwopozisyon sa a apre dat limit pou elèv yo remèt nouvo Fòmilè 
Chwa Lekòl, 24Q585 ap toujou yon posiblite sou fòmilè aplikasyon an. Men, y ap asosye elèv yo ak lekòl 
la sèlman si PEP bay apwobasyon pou mete lekòl la nan menm bilding ak lòt lekòl yo.  
 
Y ap admèt nan lekòl segondè  elèv lekòl segondè ki pa nan Distri 75 lan epi ki gen Pwojè Edikasyon 
Endividyèl yo Individual Education Plans (IEP) nan menm pwosesis ak elèv edikasyon jeneral yo.5 Yo 
prevwa lekòl yo pral kreye pwogram k ap satisfè bezwen tout elèv yo pou asire elèv yo jwenn yon 
korikolòm edikasyon jeneral ki apwopriye. Kidonk, pwosesis plasman pou elèv ki gen IEP yo ak ELL yo se 
menm pwosesis la, jan sa dekri anwo a.  
 
Elèv Distri 75 ki nan yon pwogram endepandan nan lekòl pre-segondè yo epi ki vle ale nan lekòl segondè 
ap travay avèk lekòl Distri 75 lan ak anplwaye plasman yo pou idantifye pwogram ki pi byen satisfè 
bezwen yo. Men varyab yo konsidere lè y ap anvizaje fè pi bon plasman an : si elèv yo bezwen yon bilding 
ki pa gen baryè, si elèv la bezwen sèvis enfimyè, distri lekòl elèv la, epitou si elèv la gen sè oswa frè nan 
lekòl li vle ale a.   
 
 
 
 
 
 
 
 

                                                            
5  Y ap mete elèv Distri 75 ki nan klas 9yèm ane rive klas 12yèm ane selon bezwen endividyèl elèv yo ak selon rekòmandasyon 

sèvis edikasyon espesyal ki fèt pou yo. 

Anplis Pwosesis Admisyon nan Lekòl Segondè a, kèk elèv ap enskri nan lekòl yo dapre yon plasman "sou 
tit” over-the-counter (“OTC”). Plasman sou tit se yon tèm ki gen pou wè ak metòd pou enskri elèv ki 
bezwen antre nan yon lekòl segondè paske yo pa t fè pati nan okenn pwosesis admisyon pou klas antre yo, 
epi yo pa t enskri nan yon lekòl nan vil Nouyòk nan moman lekòl la te kòmanse oswa yo nan toulède ka yo. 
Elèv sa yo tonbe nan youn nan kat kategori sa yo :   
 

 Nouvo nan sistèm lekòl vil Nouyòk; oswa 
 Rete nan sistèm lekòl vil Nouyòk epi yo te retounen; oswa 
 Ap chèche transfè (dapre gid ki prezante nan Règleman A-101 Chanselye a);6 oswa  
 Pa t remèt yon fòmilè aplikasyon pou lekòl segondè. 

 
Lè yon elèv rive pou yon plasman sou tit, yo detèmine lekòl pou mete elèv la  selon enterè li, adrès lakay li 
ak ki lekòl ki gen plas disponib, epitou selon gid transfè a, kote ki genyen sa. Elèv la prale nan yon Biwo 
Enskripsyon Minisipalite kote l ap rankontre avèk yon konseye pedagojik k ap evalye posiblite ki ta satisfè 
bezwen elèv la.  
 
Genyen yon peryòd kote gen anpil enskripsyon ki fèt anvan ak nan ouvèti lekòl lè anpil milye elèv ap rive.  
Anvan kòmansman peryòd ki gen anpil enskripsyon yo, yo fè lekòl yo sonje kantite elèv OTC yo kapab 
espere jwenn. Chif sa a baze sou previzyon enskripsyon yon lekòl ak sou rezilta pwosesis admisyon an.  
Queens Metropolitan, Metropolitan Expeditionary, ak 24Q585 ka aksepte elèv yo dapre pwosesis plasman 
sou sit la si gen plas ki disponib nan lekòl la.  Distri 75 la ap kontinye fè plasman nan P233Q@Q686 selon 
bezwen elèv yo ak disponiblite plas ki gen nan lekòl la.  
 
Si Divizyon Planifikasyon Pòtfolyo a detèmine li ka nesesè pou gen lòt plas OTC, y ap revize kantite plas 
ki disponib yo—si gen ase espas—y ap ajiste plas yo nan lekòl kote metòd admisyon yo se chwa limite sou 
konpitè, posiblite edikasyonèl, oswa chwa ki fèt nan yon òdinatè.    
 
Pwogram ki gen seleksyon ladan yo (sa ki gen kritè akademik yo) ki gen yon repitasyon pou pa reyalize 
previzyon enskripsyon yo pandan dezan nan Pwosesis Admisyon nan Lekòl Segondè yo “elimine kritè 
seleksyon yo” pou elèv OTC yo pou yo kapab ogmante kantite posiblite pou elèv yo. Answit, yo ofri lekòl 
ki gen kritè seleksyon yo, lekòl transfè yo, lekòl entènasyonal yo, ak pwogram altènatif yo pou elèv OTC 
yo sou baz rekòmandasyon. Nan fason sa a, DOE anmezi pou ofri chak elèv OTC apa pi gwo kantite 
posiblite yo nan yon gwo kantite lekòl.   
 
Kantite lekòl ki enskri elèv yo pandan peryòd ki gen anpil enskripsyon an ogmante yon fason estab pandan 
yon sèten tan, sa ki vle di yo ofri elèv ki rive pandan peryòd sa a plis posiblite pase anvan. Nan ane 
akademik 2010/11 lan, 481 lekòl k ap sèvi elèv klas nevyèm ane jiska klas douzyèm ane te aksepte elèv 
pandan peryòd ki gen anpil enskripsyon yo, parapò ak 428 depi katran.  Answit, nan Queens, kantite lekòl 
ki enskri elèv pandan peryòd sa a te ogmante ant 65 a 79.   
 
Yo pa prevwa pwopozisyon pou mete 24Q585 nan menm bilding ansanm avèk Queens Metropolitan, 
Metropolitan Expeditionary, ak P233Q@Q686 pou yon ti tan pral gen konsekans sou elèv ki nan nenpòt 
lekòl k ap fonksyone nan Q686. Jan sa detaye anwo a, elèv ki nan klas uityèm ane nan tout senk 
minisipalite yo ta kalifye pou aplike pou nouvo lekòl la dapre Pwosesis Admisyon nan Lekòl Segondè 
onivo vil la nan mwa Fevriye 2011.  
 
Yo pibliye enfòmasyon detaye sou nouvo lekòl segondè yo chak ane nan nouvo anyè lekòl yo. Anyè a 
disponib nan dokiman nan yon Sant Enskripsyon Minisipalite oswa sou sit wèb DOE : 
http://schools.nyc.gov/ChoicesEnrollment/High/Directory/default.htm.  

                                                            
6  Dapre Règleman A-101 Chanselye a, elèv yo gen "dwa pou retounen" nan lekòl yo te ye anvan an apre yo fin abandone lekòl 

nan yon ane almannak ki vini apre abandon an, epitou y ap aksepte yo nan lekòl la si gen plas disponib. Kidonk, li posib pou 
elèv ki pa abite nan zòn lekòl ki rive pou yon plasman OTC ka jwenn admisyon nan yon lekòl ki klase dapre zòn. 

B. Lekòl yo 

Ouvèti 24Q585 nan bilding Q686 deziyen pou diminye sipli popilasyon elèv ki nan lekòl segondè Queens 
yo, epitou pou ofri yon bon kalite posiblite pou elèv lekòl segondè ki nan Queens yo. Q686 gen kapasite 
ase pou sipòte twa òganizasyon lekòl yo, Queens Metropolitan, Metropolitan Expeditionary, P233Q@Q686 
ak yon klas nouvo 24Q585 lan. Yo prevwa twa lekòl k ap fonksyone kounye a nan bilding pral enskri antou 
1.075-1.160 elèv, sa ki ta bay yon to itilizasyon 61 % nan ane akademik 2011/12, sèl ane lè 24Q585 ta 
enstale ofi-amezi nan bilding Q686.  Si nou konsidere 24Q585, yo prevwa bilding lan pral enskri 1.250-
1.385 elèv nan ane akademik 2011/12, sa ki ta bay yon to itilizasyon 72 %.  Pwojeksyon enskripsyon an ak 
to itilizasyon an tonbe byen anba kapasite 1.911 bilding Q686 la, sa ki vle di bilding li gen kapasite 
apwopriye pou sipòte yon sèl klas elèv nan 24Q585 pou yon ane.   
 
Tablo ki anba la a bay pwojeksyon enskripsyon nan chak lekòl ki nan bilding Q686 pandan pwosesis pou 
mete lekòl yo ansanm nan bilding lan.  
 

Non Lekòl la 2010/11 2011/12 Metòd Admisyon

Queens Metropolitan 350 650-700 
Pwosesis Admisyon nan Lekòl Segondè : 
Klase dapre zòn 

Metropolitan 
Expeditionary 

200 290-310 Chwa Lekòl Pre-Segondè nan Distri 28 

PQ233@Q686 114 135-150 Enskripsyon Distri 75 

Nouvo Lekòl 24Q585 Pa disponib 175-225 
Pwosesis Admisyon nan Lekòl Segondè : 
Chwa limite sou konpitè 

Total  664 1.250-1.385 
 

Pwojeksyon 
Itilizasyon Bilding lan 

35 % 72 % 

 
Si yo apwouve pou mete lekòl yo ansanm nan bilding lan, ta genyen ase espas pou sèvi elèv Queens 
Metropolitan, Metropolitan Expeditionary, P233Q@Q686 ak 24Q585 yon fason ki konfòm avèk Apwòch 
Enstriksyonèl Vil la (“Apwòch” la) pandan premye ane 24Q585 ap fonksyone nan bilding Q686 la tou. 
Tanpri ale sou sit wèb DOE pou jwenn Apwòch la, ki gide afektasyon ak itilizasyon espas nan lekòl vil la : 
http://schools.nyc.gov/NR/rdonlyres/8CF30F41-DE25-4C30-92DE-
731949919FC3/87633/NYCDOE_Instructional_Footprint_Final9210TNT.pdf. 
 
Apwòch la prezante kantite sal debaz yo ta afekte pou yon lekòl dapre nivo klas lekòl la ap sèvi ak kantite 
salklas ki genyen pou chak klas. Pou lekòl ki egziste yo, Apwòch la aplike pou kantite salklas ki genyen yo 
ak dimansyon klas yon lekòl te pwograme, epitou sa konfime dapre yon vizit Direktè Minisipalite 
Planifikasyon Espas ak direktè lekòl la te fè.  
Pou klas 6yèm ane rive klas 12yèm ane, Apwòch la sipoze elèv yo sòti nan yon klas pou ale nan yon lòt, 
epitou li sipoze yo ta dwe pwograme salklas yo nan efikasite maksimòm. Apwòch la afekte yon salklas 
gwo dimansyon pou chak edikasyon jeneral oswa pou chak seksyon CTT ak yon salklas gwo dimansyon 
oswa demi-dimansyon pou mete chak seksyon edikasyon espesyal endepandan lekòl la sèvi. Apwòch la pa 
egzije pou chak pwofesè gen pwòp salklas ki deziyen pou li. Yo mande direktè lekòl yo pou pwograme 
lekòl yo yon fason ki efikas pou yo ka itilize salklas yo pou plizyè rezon pandan tout jounen lekòl la. 
 
Tout lekòl yo ap resevwa apeprè yon kantite ekivalan debaz 2 salklas gwo dimansyon pou sèvis sipò elèv 
yo ak sal resous. Answit, tout lekòl yo ap resevwa apeprè yon kantite ekivalan debaz 1 salklas gwo 
dimansyon ak 1 salklas demi-dimansyon pou sèvis administratif yo. 

Yo kapab itilize salklas demi-dimansyon yo kòm salklas edikasyon espesyal endepandan, kòm sal pou 
resous oswa kòm espas pou biwo. Y ap afekte salklas sa yo pou lekòl yo yon fason ki konfòm avèk 
Apwòch la. Lè pa genyen ase sal demi-dimansyon oswa sal ki deziyen pou itilizasyon administratif nan 
bilding lan pou satisfè afektasyon an dapre Apwòch la, DOE kapab afekte lòt sal gwo dimansyon pou 
konpanse yon lekòl. Menm jan tou, yo kapab afekte sal gwo dimansyon yo kote pa genyen ase sal demi-
dimansyon pou itilize kòm sal resous oswa kòm salklas pou edikasyon espesyal endepandan.  
 
Nenpòt espas ki pa afekte yon fason ki konfòm avèk Apwòch la fèt pou afekte san patipri pami lekòl ki nan 
menm bilding yo nan tèt ansanm avèk Komite Bilding ak Biwo Planifikasyon Espas. Lè y ap detèmine yon 
afektasyon san patipri, DOE kapab konsidere faktè tankou enskripsyon asosye lekòl ki nan menm bilding 
yo, bezwen pou enstriksyon ak pwogram lekòl ki nan menm bilding yo, pozisyon fizik espas anplis ki nan 
bilding lan. 
 
Alòske Apwòch la prezante afektasyon espas debaz la, dirijan lekòl la gen dwa pou pran desizyon sou 
fason pou itilize espas ki afekte pou lekòl yo. Kidonk, chak direktè lekòl fèt pou pran desizyon sou fason ak 
kote y ap sèvi elèv yo nan espas ki afekte pou lekòl la. Men, DOE ap bay sipò pou lekòl yo pou asire lekòl 
yo itilize espas la avèk efikasite pou kapab maksimize kapasite pou sipòte bezwen elèv yo ak toujou ofri 
edikasyon espesyal apwopriye ak sèvis asosye pou elèv yo. Kote sa apwopriye, dirijan lekòl la gen yon 
opòtinite pou konte sou espètiz ak konsèy Biwo Edikasyon Espesyal la, ki deziyen pou ankouraje rezilta 
edikasyonèl pozitif pou elèv ki gen andikap yo. 
 
Dapre pwogram Egzijans Otorite Konstriksyon Lekòl la, ki te gide konstriksyon bilding Q686 la, genyen 
81 espas gwo dimansyon, tankou 8 laboratwa syans ak sal demonstrasyon nan bilding Q686 la. Genyen tou 
21 espas demi-dimansyon. Nan yon fason ki konfòm avèk Apwòch la, epitou nan yon fason ki konfòm 
avèk itilizasyon ki deziyen pou bilding lan, selon detèminasyon plan konstriksyon an, lè lekòl yo fin 
agrandi, y ap afekte yon kantite debaz 35 espas gwo dimansyon pou Queens Metropolitan, y ap afekte yon 
kantite debaz 32 espas gwo dimansyon pou Metropolitan Expeditionary, epitou y ap afekte yon kantite 
debaz 14 espas gwo dimansyon pou P233Q@Q686. Sa reprezante 81 espas gwo dimansyon, ak afektasyon 
sal yo jan endike nan konstriksyon bilding lan. Menm jan nan lòt sitiyasyon kote lekòl yo ap fonksyone nan 
menm bilding, lekòl yo ta ka bezwen pataje sèten gwo sal komen ak sal espesyal ki nan bilding lan, tankou 
jimnazyòm nan, oditoryòm nan ak kafeterya a. Se Komite Bilding lan ki fòme avèk direktè tout lekòl ki nan 
menm bilding lan ki ta pran desizyon espesifik yo konsènan afektasyon espas komen yo. Yo pran desizyon 
yo nan tèt ansanm avèk Biwo Planifikasyon Espas DOE. 
 
Queens Metropolitan ap itilize kounye a 17 espas gwo dimansyon ki afekte pou li, epitou nan ane akademik 
2011/12 la, yo ta afekte 27 espas gwo dimansyon pou li dapre Apwòch la ak pwojeksyon enskripsyon an. 
Metropolitan Expeditionary ap itilize kounye a 8 espas gwo dimansyon ki afekte pou li, epitou nan ane 
akademik 2011/12, yo ta afekte yon kantite debaz 12 espas gwo dimansyon pou li. Yo afekte 22 sal pou 
P233Q@Q686 (14 sal gwo dimansyon ak 8 sal demi-dimansyon), epitou yo pa prevwa chanjman nan 
afektasyon espas nan pwogram Distri 75 lan. Nan ane akademik 2011/12, yo ta afekte yon total 53 espas 
gwo dimansyon pou twa òganizasyon ki la deja yo. Sa vle di, Q686 ap gen apeprè 28 espas gwo dimansyon 
anplis kantite espas debaz yo afekte pou li. 
  
Si yo apwouve pwopozisyon pou mete nouvo lekòl 24Q585 nan bilding lan tou pou ane akademik 2011/12 
la, y ap afekte yon kantite debaz 7-9 espas gwo dimansyon plis espas administratif pou lekòl la. Sa vle di 
yo ta afekte 60-62 sal gwo dimansyon pou Queens Metropolitan, Metropolitan Expeditionary, P233Q@686 
ak 24Q585 nan ane akademik 2011/12, sa k ap toujou kite yon sipli 19-21 espas gwo dimansyon nan 
bilding lan.  
 
Y ap distribiye espas anplis ki nan afektasyon debaz nan bilding lan egalego ant lekòl yo, selon plan ki 
deziyen pou itilizasyon epitou nan tèt ansanm avèk Komite Bilding lan ak Biwo Planifikasyon Espas. Lekòl 
yo ap kontinye itilize ansanm sal nan Q686 ki endike anba la yo nan bilding lan : yon kafeterya, de 
jimnazyòm, ak yon bibliyotèk.  

Y ap detèmine pozisyon egzat espas 24Q585 ap afekte a nan tèt ansanm avèk Biwo Planifikasyon Espas ak 
Komite Bilding lan nan Q686. 

 
Tablo ki anba la prezante kantite sal debaz ki ta dwe afekte pou chak lekòl selon enskripsyon lekòl la 
pandan premye ane 24Q585 ap fonksyone pou yon ti tan nan Bilding Q686 la.   
 

Non Lekòl la 

Afektasyon Debaz Total 
Selon Apwòch la pou Ane 

Akademik 2010/11 pou 
Salklas Gwo Dimansyon 

Afektasyon  Debaz Total 
Selon Apwòch la pou Ane 

Akademik 2011/12 pou 
Salklas Gwo Dimansyon 

Queens Metropolitan 17 27 

Metropolitan Expeditionary 8 12 

PQ233@Q686 14 14 

Nouvo Lekòl 24Q585 Pa disponib 7-9 

Afektasyon Debaz nan 
Q686 selon Apwòch la 

39 60-62 

 
Menmsi yo bilding Q585 lan pral pare pou lekòl fonksyone ladan nan mwa Septanm 2012 la, si bilding lan 
pa pare pou mwa Septanm 2012 la, DOE ap evalye tout lòt posiblite pou 24Q585. Yo ta prezante nenpòt 
pwopozisyon pou mete 24Q585 nan yon bilding ki pa bilding Q585 lan nan ane akademik 2012/13, ansanm 
avèk yon pwopozisyon pou kite li kontinye fonksyone nan bilding Q686 la, nan yon Deskripsyon 
Konsekans Edikasyonèl apa.  
 
Pwoteksyon ak Sekirite Bilding lan 

DOE mete adispozisyon lekòl yo sipò ki anba la yo nan pwoteksyon ak sekirite : 
 Pi Bon Nòm Pratik pou Kreye ak Sipòte yon Lekòl ki Pwoteje ak Ofri SipòxSipò kòm yon gid resous 
 Revizyon ak kontwòl done sou reyalite lekòl la ak done sou krim (nan tèt ansanm avèk Koòdonatè 

Jistis Kriminèl ak Depatman Lapolis vil Nouyòk) 
 Asistans teknik Direktè Sekirite Minisipalite yo lè gen ensidan ki rive 
 Devlopman ak sipò pwofesyonèl pou Lyezon Sekirite CFN yo  
 Devlopman pwofesyonèl ak pake enfòmasyon pou Ekip Repons Bilding lan 
 Kontwole ak sètifye Plan Sekirite Lekòl la chak ane 

C. Kominote 

DOE ap fè efò pou asire tout fanmi yo jwenn aksè nan bon kalite lekòl k ap satisfè bezwen pitit yo. 
Pwopozisyon pou mete 24Q585 nan bilding lan deziyen pou ogmante kantite bon posiblite edikasyonèl pou 
tout elèv ki nan vil la, epi sitou pou elèv ki nan Distri 24 la ak elèv ki nan Queens. Pou kapab ofri aksè nan 
plas yo san pèdi tan, DOE pwopoze pou itilize espas ki sou-itilize yo nan Q686 pou bay opòtinite pou 
ogmante kantite elèv nevyèm ane k ap jwenn yon opòtinite pou ale nan nouvo lekòl nan ane akademik 
2011/12 olye yo rete tann jouk lè bilding lan fin bati nan ane akademik 2012/13.  
 
Pou elèv ki enskri nan 24Q585, elèv sa yo prale nan lekòl ki nan bilding lan pou yon ti tan pandan yon ane. 
Elèv k ap viv nan Distri 24 yo ta bezwen deplase deyò Distri a pou yo kapab ale nan lekòl sa a nan ane 
akademik 2011/12.  
 
DOE evalye konsekans chanjman nan itilizasyon lekòl la gen sou admisyon nan lekòl segondè dapre previzyon 
onivo minisipalite a, olye li evalye konsekans lan sou baz yon Distri oswa sou baz yon bilding endividyèl. 
 
Jan sa endike lòt kote nan dokiman sa a, pwopozisyon sa a se pou mete lekòl la nan menm bilding ak lòt 
lekòl yo pandan yon ane lè yon bilding Q585 ki nan 54-40 74th Street, Queens, NY 11378 fin konstwi. 
Nouvo bilding sa a ap ofri apeprè 1.000-1.100 plas pou elèv ki nan klas 9yèm ane rive klas 12yèm ane nan 
Distri 24 ak nan Queens.7 Plas adisyonèl sa yo ap ede satisfè bezwen kominote a, epitou y ap diminye sipli 
popilasyon elèv ki nan zòn Queens sa a.  
 
DOE pwopoze pou louvri 2 lòt lekòl tou nan Queens pou mwa Septanm 2011. Yo pwopoze pou chak lekòl 
sèvi 400-500 elèv lè yo fin agrandi, pou kreye lòt posiblite pou elèv lekòl segondè ki nan Queens yo. 
 

DBN ID Bilding Non Bilding Adrès 
Kòd 
postal 

28Q350 Q470 Kanpis Jamaica High School 167-01 Gothic Drive 11432 

27Q351 Q410 
Kanpis Beach Channel High 
School 

100-00 Beach Channel Drive 11694 

 
Komite Règleman Edikasyon an pral vote sou pwopozisyon sa yo nan mwa Fevriye 2011. Ou kapab jwenn 
detay sou pwopozisyon sa yo sou sit wèb DOE nan :  
http://schools.nyc.gov/AboutUs/leadership/PEP/publicnotice/default.htm 
 
Nan sezon livè a, y ap bay enfòmasyon konsènan nouvo lekòl y ap pwopoze pou louvri nan ane 2011 lan 
pou elèv ki ka enterese aplike pou lekòl yo dapre Pwosesis Admisyon nan Lekòl Segondè yo. Yo te diskite 
sou deta pwosesis sa a anvan nan Deskripsyon Konsekans Edikasyonèl sa a. Yo pibliye enfòmasyon detaye 
sou tout lekòl vil la chak ane nan Anyè Lekòl Segondè vil la. Anyè sa a disponib nan dokiman nan lekòl 
pre-segondè DOE yo ak nan Biwo Enskripsyon Minisipalite yo, oswa sou sit wèb DOE nan : 
http://schools.nyc.gov/ChoicesEnrollment/High/Directory/default.htm. 
 
W ap jwenn lòt enfòmasyon konsènan tout pwogram lekòl segondè yo ofri nan Anyè Lekòl Segondè a ki 
disponib nan Sant Enskripsyon Minisipalite yo oswa sou sit wèb DOE nan : 
http://schools.nyc.gov/ChoicesEnrollment/High/Directory/default.htm. 

 
Yo pa prevwa pwopozisyon sa a pral afekte kapasite manm kominote yo ak òganizasyon kominotè yo pou 
jwenn pèmi itilizasyon bilding lekòl la nan Q686. 

 

                                                            
7  Q585 pral sèvi elèv ki nan 24Q585 ak elèv ki nan yon pwogram Distri 75 lan. Yo poko idantifye pwogram Distri 75 ki nan 

Q585 lan. 

IV. Enskripsyon, Admisyon, ak Enfòmasyon sou Pèfòmans Lekòl la 
Lekòl ki afekte nan pwopozisyon sa a se Queens Metropolitan, Metropolitan Expeditionary, ak 
P233Q@Q686. Tout lekòl sa yo ap fonksyone nan bilding Q686 la.  
 

Queens Metropolitan High School 

Done sou Admisyon 

Dènye Admisyon yo 
Klas 9yèm ane rive klas 12yèm ane : 
Pwosesis Admisyon nan Lekòl Segondè; 
Metòd Admisyon : Klase dapre zòn 

Admisyon nan ane akademik 2011/12 
Klas 9yèm ane rive klas 12yèm ane : 
Pwosesis Admisyon nan Lekòl Segondè; 
Metòd Admisyon : Klase dapre zòn 

 
Done sou Enskripsyon 

Klas ki Resevwa Sèvis Kounye a Klas 9yèm ane 

Previzyon Enskripsyon pou Ane Akademik 2010/11 350 

Klas ki Resevwa Sèvis nan Ane Akademik 2011/12 Klas 9yèm ane, klas 10yèm ane 

Previzyon Enskripsyon pou Ane Akademik 2011/12 650-700 

 
Done Demografik 

Queens Metropolitan te louvri nan mwa Septanm 2010, kidonk, pa genyen done demografik yo te verifye 
pou lekòl la. 

 
Done sou Pèfòmans Lekòl la 

Queens Metropolitan te louvri nan mwa Septanm 2010, kidonk, pa genyen done sou pèfòmans pou lekòl la.  
 

Metropolitan Expeditionary 

Done sou Admisyon 
 

Dènye Admisyon yo 
Klas 6yèm ane pou rive klas 8yèm ane 
Chwa Lekòl Pre-Segondè nan Distri 28 

Admisyon nan ane akademik 2011/2012 
Klas 6yèm ane pou rive klas 8yèm ane 
Chwa Lekòl Pre-Segondè nan Distri 28 

 

Done sou Enskripsyon 

Klas ki Resevwa Sèvis Kounye a Klas 6yèm ane, klas 7yèm ane 

Previzyon Enskripsyon pou Ane Akademik 2010/11 200 

Klas ki Resevwa Sèvis nan Ane Akademik 2011/12 Klas 6yèm ane rive klas 8yèm ane 

Previzyon Enskripsyon pou Ane Akademik 2011/12  290-310 

Done Demografik 

Metropolitan Expeditionary te louvri nan mwa Septanm 2010, kidonk, pa genyen done demografik yo te 
verifye pou lekòl la. 

 
Done sou Pèfòmans Lekòl la 

Metropolitan Expeditionary te louvri nan mwa Septanm 2010, kidonk, pa genyen done sou pèfòmans pou 
lekòl la.  
 
P233Q@Q686 

Done sou Admisyon 
 

Dènye Admisyon yo 
Plasman ki baze sou Bezwen Endividyèl 
Elèv yo oswa sou Rekòmandasyon Sèvis 
Edikasyon Espesyal yo 

Admisyon apre Pwopozisyon pou Fèmti Ofi-amezi nan 
Ane Akademik 2011/12 

Plasman ki baze sou Bezwen Endividyèl 
Elèv yo oswa sou Rekòmandasyon Sèvis 
Edikasyon Espesyal yo 

 
Done sou Enskripsyon 

Klas ki Resevwa Sèvis Kounye a 
Klas 6yèm ane rive klas  
12yèm ane 

Previzyon Enskripsyon pou Ane Akademik 2010/11 114 

Klas ki Resevwa Sèvis nan Ane Akademik 2011/12 
Klas 6yèm ane rive klas  
12yèm ane 

Previzyon Enskripsyon pou Ane Akademik 2011/12  135-150 

 
Done Demografik8 

Pousantaj Elèv k ap Resevwa CTT oswa Sèvis SC9 100 % 

Pousantaj Elèv ki gen IEP10 100 % 

Pousantaj Elèv k ap Aprann Lang Angle English 
Language Learner (ELL)11 

7 % 

Pousantaj Elèv ki Kalifye pou Repa Midi Gratis oswa 
pou Pri ki Ba12 

Pa disponib 

 
Done sou Pèfòmans Lekòl la 

P233Q@Q686 te louvri nan mwa Septanm 2010, kidonk, pa genyen done sou pèfòmans pou lekòl la.  

                                                            
8  P233Q ap fonksyone nan sèt bilding toupatou nan Queens. Youn bilding lan se Q686.  Done demografik sa yo se pou lekòl 

P233Q nèt, men elèv ki nan Q686 yo fòme sèlman yon pòsyon nan popilasyon jeneral la.  Kidonk, done sa yo ka pa reprezante 
elèv ki nan P233Q nan bilding Q686. 

9  Elèv k ap Resevwa CTT ak sèvis SC kòm pousantaj total elèv nan Rejis yo te kontwole pou ane akademik 2009/10 la. 
10  Elèv ki gen IEP kòm pousantaj total elèv nan Rejis yo te kontwole pou ane akademik 2009/10 la. 
11  ELL kòm pousantaj elèv total nan Rejis Enskripsyon yo Te Kontwole an 2009 nan dat 1ye novanm 2010. 
12  Lekòl Distri 75 yo pa fè pati Memorandòm Afektasyon Lekòl la nimewo 9, FY11, 30 Jen 2010 

V. Premye Frè pou Peye ak Epay  
 

Yo ofri nouvo lekòl distri yo yon kredi fiks pou chak lekòl ak yon kredi ki varyab pou chak elèv nan lajan 
pou itilize pou depans demaraj la. Dapre dènye alokasyon kredi ki te fèt alè pou nouvo lekòl yo, 24Q585 
pral resevwa yon alokasyon fiks $80.000 dola pandan premye ane li. Answit, lekòl la ap resevwa apeprè 
$836.200 nan kredi pou chak elèv.  Apati dezyèm ane fonksyònman 24Q585, lekòl ap resevwa apeprè 
$225.000 dola nan alokasyon fiks debaz anyèl Finansman Elèv san Patipri pou finanse depans 
administratif, epitou l ap resevwa yon lòt $85.000 dola nan finansman siplemantè dapre Lwa Timoun Dabò. 
Estimasyon sa a baze sou Finansman Elèv san Patipri Fair Student Funding (FSF) dapre kredi pou chak 
elèv epitou dapre ponderasyon nivo klas ki asosye a. Yo pa mete siksè elèv yo ak kredi ki baze sou bezwen 
yo nan estimasyon sa a paske yo pa kapab prevwa nivo siksè elèv yo ak bezwen yo. Tout lajan ki afekte 
apre FSF la kapab itilize selon desizyon direktè lekòl la. Tout lajan yo baze sou kredi ane fiskal 2011, 
epitou yo kapab gen chanjman selon ajisteman ki fèt nan bidjè general fonksyònman DOE. 
 

VI. Konsekans sou Bezwen Anplwaye, Depans pou Sèvis Enstriksyon, 
Sèvis Administrasyon, Sèvis Transpò ak Lòt Sèvis Sipò 
 
A. Nesesite pou Gen Anplwaye 

24Q585 ta bezwen anboche pwofesè, anplwaye administratif, ak anplwaye ki pa pedagojik (sipò elèv) 
pandan chak ane enstalasyon ofi-amezi a, lè kantite total elèv ki enskri nan lekòl la ap ogmante. Yo ta 
detèmine kantite egzat pozisyon ki nesesè pou ane akademik 2011/12 la depi yo pibliye previzyon 
enskripsyon anyèl yo nan prentan 2011 lan. Menm jan tou, yo ta detèmine kantite nouvo pozisyon ki kreye 
chak ane lè y ap ajoute chak klas ofi-amezi selon previzyon enskripsyon anyèl yo ki disponib pandan lekòl 
la ap agrandi pou sèvi klas sa yo. Li enpòtan pou sonje pwofesè k ap travay nan lekòl segondè yo gen lisans 
lekòl segondè anjeneral avèk espesyalizasyon ki apwopriye pou matyè debaz. Lekòl la ta anboche pwofesè 
ki gen lisans ak kalifikasyon pou travay avèk elèv yo pandan l ap agrandi. 

Nouvo lekòl yo ap swiv pwosesis anbochaj la yon fason ki konfòm avèk pwosedi ki endike nan 
negosyasyon travay ant DOE ak UFT.   

Yo pa prevwa fonksyònman 24Q585 pou yon ti tan ap afekte pwofesè yo, anplwaye administratif yo, ak 
anplwaye ki pa pedagojik Queens Metropolitan, Metropolitan Expeditionary, oswa P233Q@Q686. 
 

B. Depans pou Enstriksyon 

Y ap bay finansman an dapre nivo enskripsyon yo, pou pèmèt lekòl la satisfè bezwen enstriksyon 
popilasyon elèv li. Sa a se fason yo akòde finansman nan tout lekòl ki nan vil la, avèk bidjè k ap ogmante 
oswa diminye nòmalman pandan enskripsyon an ap monte-desann ant yon ane ak yon lòt ane.  

Answit, FSF akòde alokasyon siplemantè sou baz chak elèv pou elèv ki gen bezwen adisyonèl epi kidonk 
ki koute plis lajan pou edikasyon yo. Pa egzanp, pandan ane akademik 2010/11 lan, lekòl segondè yo e 
resevwa yon lòt $2.031 pou chak elèv pou chak ELL yo te anwole.  

Menm jan avèk lòt lekòl ki nan vil la, 24Q585 kapab resevwa finansman adisyonèl “kategorik” selon 
patikilarite ak bezwen elèv yo. Pa egzanp, yo akòde finansman Tit I federal pou lekòl yo selon pwopòsyon 
elèv ki nan fanmi ki pa touche ase lajan epi ki enskri nan lekòl yo. Si 24Q585 se yon lekòl Tit I epi si lekòl la 
kontinye satisfè kritè Tit I, prim finansman Tit I lekòl la ta ogmante pandan popilasyon lekòl la ap ogmante. 
 
Alòske lekòl yo resevwa sipò siplemantè pou elèv ki gen andikap yo nan FSF, sa reprezante sèlman pati 
finansman yo bay pou sipòte elèv sa yo. Lekòl yo prepare bidjè yo pou satisfè bezwen elèv ki gen andikap 

yo, jan sa defini nan IEP elèv yo. Lè 24Q585 ap agrandi, y ap kontinye bay finansman an pou satisfè 
bezwen tout elèv ki gen andikap yo yon fason ki konfòm avèk IEP yo. 
 
Tanpri sonje ogmantasyon oswa diminisyon lajan ki afekte pou lekòl la kòm yon rezilta pwopozisyon sa a 
pa reprezante depans nè oswa depans kimilatif. Tout lajan yo baze sou alokasyon ane fiskal 2010 la, epitou 
yo kapab gen chanjman anyèl selon ajisteman ki fèt nan bidjè general fonksyònman DOE. 
 

C. Administrasyon 

Yo prevwa 24Q585 pral anboche sipèvizè oswa manm pèsonèl administrasyon pou lekòl la oswa toulède, 
jan sa nesesè pandan pwosesis enstalasyon ofi-amezi lekòl la. 
 

D. Sèvis transpò 

Y ap bay sèvis transpò selon Règleman A-801 Chanselye a : 
http://schools.nyc.gov/NR/rdonlyres/21A1B11A-886B-4F74-9546-E875EE82A14C/40303/A801.pdf.  
 
 

Lòt Sèvis Sipò 

Dispozisyon sèten sèvis sipò dekri anwo a. Yo ta ofri lòt sèvis sipò ki konfòm avèk règleman vil la pandan 
24Q585 ap enstale ofi-amezi.  

 

VII. Enfòmasyon sou Bilding 
Kalite Bilding lan MS/HS 
Ane yo Bati Bilding lan 2010 
Klas Jeneral BCAS Pa disponib 
Itilizasyon ki Prevwa Pa disponib 
Kapasite ki Prevwa 1.911 

Depans pou Antretyen pou Ane 
Fiskal 2009 

Mendèv : Pa disponib
Materyèl : Pa disponib 
Kontra pou antretyen ak reparasyon : Pa disponib 
Depans Debaz pou Fonksyònman—Materyèl : Pa disponib 
Depans debaz pou fonksyònman—Alokasyon Debaz : 
$774.478 

Depans pou Enèji pou Ane Fiskal 
2009 

Elektrisite : Pa disponib
Gaz : Pa disponib 
Petwòl : Pa disponib 

Pwojè ki reyalize pandan ane 
akademik lan oswa ane akademik 
anvan an 

Pa disponib 

Pwojè ki pwopoze nan plan kapital Okenn 

Aksè nan bilding lan Gen Aksè Nèt nan Bilding lan 

Patikilarite Bilding lan 
Sal Boza (Cr's), Oditoryòm, Kafeterya, Sal òdinatè (Cr's), 
Jimnazyòm (2), Sal pou Egzèsis miskilè (2), 2 Bibliyotèk, sal 
Mizik (Cr's), Syans Laboratwa (Cr's) 

 
 Q686 te louvri nan ane 2010, epi li pa gen enfòmasyon istorik ki rapòte anwo a. 


